
UDALBATZAREN IDAZKARI NAGUSIARI
 
 

KONTROL MOZIOA, GARRAIO PUBLIKOAREN % 50EKO DESKONTUARI BURUZ  

 

Arantza  González  García Elkarrekin  Donostia  udal  talde  mistoko  zinegotziak,  Udalbatzaren

Organo Araudiaren 98.  artikulua oinarri,  garraio publikoaren % 50eko deskontuari  buruzko

KONTROL MOZIO hau aurkezten du, hilaren 16an, Gune Publikoen Batzordean (Obrak eta Hiri

Zerbitzuak) Mugikortasun eta Garraio Jasangarriko zinegotzi ordezkari Yarza andreari egindako

interpelazioa dela-eta.

 

JUSTIFIKAZIOA 

Gune Publikoen Batzordean (Obrak eta Hiri Zerbitzuak) adierazi genuen bezala, uztailaren 1etik

aurrera, garraio publikoan oro har egiten den % 50eko deskontua aldatu egingo da. Gipuzkoako

Garraioaren  Lurralde  Agintaritzak  (GGLA)  14  urtera  arteko  adingabeek  (horiek  barne)  garraio

publikoan  doan  bidaiatzea  onartu  zuen  apirilean.  Gainera,  25  urtetik  beherakoek  % 50eko

deskontua  izaten  jarraituko  dute  urte  amaierara  arte,  eta  garraio  publikoaren  gainerako

erabiltzaileek txartel arruntaren prezioaren % 40ko hobaria izango dute. 

Hala  ere,  urtarrilaren  28ko  1/2025  Legegintzako  Errege  Dekretuaren  arabera,  Mugikortasun

Ministerioak 15 urtetik beherakoentzako doakotasuna finantzatuko du, bai eta % 50eko deskontua

gazteentzako  abonuetan.  Gainerako  bidai-txarteletan  –turistikoak,  joanekoak  eta  joan-

etorrikoak  izan  ezik–,  gutxienez  % 40ko  deskontua  sustatzen  da,  eta  horren  % 20  batera

finantzatu beharko da. 

Hau  da,  gainerako  txartelei  % 50eko  deskontua  aplikatzen  jarrai  liteke,  baldin  eta  tokiko

operadoreek % 20ko baterako finantzaketa egiten badute. Baterako finantzaketa hori Gipuzkoako

Foru Aldundiaren eta Eusko Jaurlaritzaren artean egin liteke. 

Zalantzarik  gabe,  2022an  % 50eko  deskontua  indarrean  jarri  zenetik,  bidaia-  eta  erabiltzaile-

kopuruak nabarmen egin du gora. Izan ere, 2023an, bidaiak % 15,69 areagotu ziren Dbusen, eta

% 20,05 Dbizin.  2024ko datuek marka guztiak  hautsi  zituzten:  32 milioi  bidaia Dbusen,  % 8,47

gehiago; eta 1,3 milioi bidaia Dbizin, % 37,42 gehiago.  

Garraio  publikoan  egiten  diren  joan-etorri  horiek  oso  eragin  positiboa  dute  CO2 isurien

murrizketan  eta  ibilgailu  pribatuek  (gehienetan  pertsona bakar  bat  joaten  da  horietan)  hiriko

trafikoan eragiten dituzten auto-ilara eta -pilaketetan. 

Era berean, hiri-garraio publikoaren tarifen aldaketa izapidetzen ari da, eta espedientean dagoen

txosten ekonomikoaren arabera, batez besteko igoera % 5,51koa izango da. Horrek esan nahi du,

kontuan hartu behar dela, igoera horrez gain, egungo deskontua desagertuko dela, eta horrek

eragin ekonomiko handia izango duela familia askorentzat. 

Gainera, ezin dugu ahaztu garraio publikoaren prezioaren igoerak emakumeongan izango duen

eragin  negatiboa;  izan  ere,  emakumeok  erabiltzen  dugu  gehien  garraio  publikoa,  emakumeok

ditugu  diru-sarrera  apalenak  eta  beraz,  emakumeok  dugu  ibilgailu  pribatu  bat  izateko aukera

gutxien. 

Batzordean,  zinegotzi  ordezkariak  adierazi  zuen  egungo  deskontuek  2  milioiko  gastua  sortzen

dutela,  eta  ezinezkoa  dela  horiei  eustea.  Hala  ere,  Espainiako  Gobernuak  deskontu  handiak

finantzatzen  jarraituko du,  eta,  gainera,  bai  Gipuzkoako Foru  Aldundiak  bai  Eusko Jaurlaritzak

batera  finantzatu  ditzakete,  datu  guztiek  erakusten  duten bezala,  garraio  publikoa  sustatzeko

neurri eraginkorrenetako bat izan baitira deskontuak.  

Hori dela eta, hauxe da gure  

KONTROL

MOZIOA  

Donostiako Udalbatzak udal-gobernuari eskatzen dio, Gipuzkoako Garraioaren Lurralde 

Agintaritzaren barne, eska dezala garraio publikoan egun aplikatzen den % 50eko deskontuari 

eusteko, eta Foru Aldundiari eta Eusko Jaurlaritzari eska diezaiela, urtarrilaren 28ko 1/2025 

Legegintzako Errege Dekretuak ezartzen duen % 20ko baterako finantzaketa egin dezatela. 

 

 

 

 
Arantza González García 

 

Elkarrekin Donostia udaleko talde mistoko zinegotzia.

